
P20 娛樂

吳浩 康 前 晚 舉 行 《Deep
Reborn》戶外演唱會，招

待1,200位樂迷，太太郭思琳偕
兒子到場支持，吸引周國豐、
伍仲衡與莊韻澄等捧場。Deep

甫出場跟大家講恭喜發財，還笑言趕在元宵
佳節開騷是可以逗利是。表演中段，他落台
與歌迷近距離接觸，令他圓夢狂收利是。
闊別5年再開騷，Deep坦言有點感觸，

感謝前公司英皇，特別是老闆楊受成和經理
人霍汶希照顧他的的廿載恩情。他自認是
「麻煩友」難以相處，就連自己事業也賠
上。之後他轉行做地盤工人，沒想到被外國

傳媒採訪，經歷高低起跌可以大聲說：
「我冇死到！」Deep坦言開騷

前被很多人問做地盤是
否為了這次演唱

會鋪路，最
初他會

答「唔係」，現在會借用王家衛的一句：
「你睇到乜就係乜。」Encore 時，他唱完
《兒戲》後，借助觀眾掌聲多謝父親：「老
竇，你個仔要衰過先有呢種味道唱到呢首
歌，呢啲係命水！但你個孫就唔會唱到，因
為佢乖過我好多，細細個就好生性，如果有
個我咁嘅仔就真係慘，所以辛苦晒你！」

冇買小童耳罩 唔畀囝囝上台

Deep完騷後受訪，問到為何不讓妻兒上
台？他指太太自生完BB後皮膚欠佳，以及覺
得未準備好，兒子則因來不及買小童耳罩、
擔心台上聲浪太大令耳朵受損。提到他完場
前相約歌迷下一站紅館見，他坦言紅館是終
極目標：「如果再開騷要做多啲
新歌，原本諗住新年做新歌，但
全家病晒。（自資做歌應付
到？）仲頂得住，但亦需要喺地
盤工作，特別經歷疫情後，發現

有多一門專業領域，工作上
可以對沖風險。依家喺地盤做搭鐵架
工作，冇諗過幫到自己克服畏高，不過次次
落手做真係有啲攰，希望盡快升職，畢竟人
望高處。」他透露曾在中環海濱搭建舞
台，問到可想親手搭建自己的舞台？
他坦言：「我搭建嗰陣真係有諗
過，但又覺得自己好市儈，呢啲錢
都想慳！」
Deep有邀請地盤工友睇騷，

不過未能實現兄弟的願望：「佢
哋點唱《到底發生過什麼事》，
如果唱佢哋嘅心水，就要成Part改
歌，會加重隊Band嘅負擔，所以
唯有下次先。」

吳浩康（Deep）近年轉行加入建築業，不過未
有放棄音樂，相隔5年、在前晚再開騷，更稱自資出新歌，與粉
絲約定下一站紅館見。曾為中環海濱戶外演唱會搭建場地的他，
坦言想過有天可以自己舞台自己搭建。

「無綫小花」何泳芍與陳若思等昨日到上水廣
場出席活動，陳若思透露早前與何泳芍、胡美貽、
廖慧儀到新西蘭拍節目《港女野人2》，問到此行可
有趣事？何泳芍大爆4人住一間房，但只得一個洗
手間：「為咗慳時間，我哋試過一個沖涼，一個落
妝，一個去緊廁所，最後一個人無所事事，我哋都
叫埋佢入嚟！」更稱有時會一齊洗澡。問到誰人身
材最好？何泳芍說：「我覺得廖慧儀最好，佢係唯
一素顏出鏡都唔驚嘅人。」

何泳芍慳時間 4女逼入廁所

70 歲前麗的花旦李
影昨日傳出在加拿大離世，其後
無綫《東張西望》證實死訊，身在溫哥華的黃
淑儀接受傳媒訪問時亦證實李影已過身！她表示與李影
相識近50年，心情很難過。黃淑儀指李影數日前跌倒，
但沒看醫生，以及跟朋友聲稱只是扭傷，沒有大礙。前日
她還致電李影，相約明天見面，豈料昨晨朋友聯絡不上李
影，於是登門探訪，見李影躺在床上稱不適想嘔，朋友即召
救護車及聯絡藝人張惠儀。黃淑儀轉述張惠儀所說，趕到時
仍見李影「眼仔睩睩」，但救護員到場後即為李影施心外壓急
救，做了逾半小時後稱搶救無效。黃淑儀坦言本想留給李影家
人公布，但因香港朋友已知，故由她講述事件，免得越傳越
亂。
李影參加麗的電視訓

練班入行，同期同學是韓
馬利和劉松仁等，曾拍
《星星月亮太陽》、《半生
緣》及《人在江湖》等劇
集。1984年她跟相戀數月的
商人沈海鍵閃婚並移居加拿
大，可惜數年後離婚。李影獨
力照顧兩個女兒，試過回流香港
拍劇，但產量不算多。李影曾表
示若有適合角色，都會繼續拍劇
過戲癮。

炎明熹（Gigi）日前抽空拍新歌《透光者》
MV，歌詞講述被對方視而不見的單戀故事，兩位
專業芭蕾舞者飾演白天鵝，Gigi則扮演被忽略的
黑天鵝。導演安排芭蕾舞老師即場教Gigi跳舞動
作，雖然從未接觸過，但Gigi獲老師讚有潛質，
並鼓勵她學習芭蕾舞。Gigi說：「其實黑白天鵝
呢個設定係想帶出一個訊息，黑天鵝冇
需要改變自己成為白天鵝，因為你有你
自己獨特嘅氣質，每個人都應該做番自
己。」

炎明熹有跳舞天分

約定紅館見
約定紅館見

吳浩康自資出歌
吳浩康自資出歌

開完騷繼續做地盤 目標升職

開完騷繼續做地盤 目標升職

■

經
歷
高
山
低
谷
的
吳
浩
康

覺
得
有
一
門
專
業
領
域
，
工

作
上
可
以
對
沖
風
險
。

■炎明熹跳芭蕾
舞有板有眼。

■吳浩康落台與歌迷影相兼收利是。

■陳若思（右）與何泳芍
分享拍節目趣事。

■黃淑儀（右）不捨李影（左）。




